
Воведен збор   

   
 
Изминаа три години од Првиот Македонски конгрес за патишта, 
а иако вториот беше планиран за 2021, пандемијата го направи 
своето. Едноставно запре светот, се ресетираше скоро се. Но 
не и градежништвото. Се забави работата, но не запре како во 
другите дејности. Се наметнаа нови предизвици. 

 
Оваа година го одбележуваме јубилејот 55 години од основање 
на Друштвото за патишта на Република Македонија (ДПМ). 
Друштвото не само што е една од најстарите стручни 
асоцијации во РС Македонија, туку се повеќе станува активен чинител во нашето 
општество, изразено преку активностите на своите членови и градежни компании кои 
придонесуваат за тоа. 

 
Во таа насока е и организацијата на Вториот Македонски конгрес за патишта. Стекнатиот 
висок рејтинг на Првиот Македонски конгрес за патишта одржан во 2019 истотака има 
големо влијание на дефинирањето на целите и настојувањата за подобра организација. 
Всушност, не случајно овој Втор Македонски конгрес за патишта е еден од најзначајите 
настани во областа на патишта не само кај нас, туку и во поширокиот регион. 
 
Иако во спортот одамна е позната девизата дека „Полесно е да се освои титулата, 
отколку да се одржи“, според досегашните ангажмани и активности, може да кажеме дека 
по сите вложени напори, очекуваме дека ќе го постигнеме и надминеме нивото на Првиот 
Македонски конгрес за патишта. Бројот на објавени научно – стручни трудови, квалитетот 
на Научниот одбор составен од повеќе од 40-тина врвни научно – стручни 
професионалци во оваа област, претставуваат најава за тоа. 

 
Инаку, евидентно е дека севкупната економска ситуација не само кај нас, а особено 
актуелните состојби во градежниот сектор во државата не ни одат во прилог. Но тука 
треба државата да го препознае градежништвото како еден од најмоќните запчаници кои 
можат да ја повлечат македонската економија нанапред. Според податоците, 
градежништвото врзува околу 30 стопански гранки и токму затоа тоа е главен генератор 
на позитивни економски промени. Ако работи градежниот сектор, ќе функционираат 
успешно уште 30-тина други стопански дејности. Затоа неопходни се инвестиции во 
капитални објекти, како што се пред се изградбата на патишта, железници и други 
капитални објекти, како и поддршка на македонските градежни компании.  
 
Во контекст на искажаното, ќе го цитирам поранешниот премиер на Велика Британија 
Винстон Черчил, кој рекол:  
 

„Песимистот гледа проблем во секоја прилика, 
а оптимистот гледа прилика во секој проблем“ 

 
Новите цели во оваа област покрај изградбата на патишта треба да бидат насочени и кон 
веќе изградените патишта, во смисол на нивно одржување и експлоатација, во рамките 
на системот на управување и одржување, што финално ќе резултира со подобрување  
на компетитивноста на македонската економија. 
 
Сето ова треба да биде поткрепено и со соодветна поддршка за промени и напредок и 
во образовниот процес. Едноставно, ваков инвестициски циклус во патиштата, мора да 
биде поддржан со подобрување на квалитетот во образовниот процес, пред се со 
опремување на лабораториите на Градежниот факултет, со што ќе може да се одговори 
на современите барања не само во постојниот инвестициски циклус, туку и во 
современите тенденции во образовниот процес.  
 



Сето погоре истакнато, ги дефинира главните цели на Вториот Македонски конгрес за 
патишта а тие се презентирање на досегашните постигнувања на македонските 
инженери и размена на искуства со колегите од странство.  
 
По завршувањето на конгресот и сумирање на впечатоците од него, ќе ни претстои 
период на анализа, реална процена на состојбата во нашето градежништво и 
имплементација на новите сознанија, со цел да ги дефинираме насоките за идниот 
развој на македонското градежништво.  
 
 

 
Проф. д-р Горан Мијоски 

Претседател на Друштвото за патишта на Македонија 
 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 
 



Foreword  
 
Three years have passed since the First Macedonian Road Congress, 
and although the second was planned for 2021, the pandemic has 
taken its toll. The world simply stopped, almost everything reset. But 
not the civil engineering. The work slowed down, but it did not stop 
like in other activities. New challenges arose. 
 
This year we are celebrating the 55th anniversary of the foundation of 
the Macedonian Association of Road Engineers (MARE). The 
association is not only one of the oldest professional associations in 
Republic N. Macedonia, but is increasingly becoming an active factor 
in our society, expressed through the activities of its members and 
civil engineering companies that contribute to it. 
 
The organization of the Second Macedonian Road Congress is in that direction. The acquired 
high rating of the First Macedonian Road Congress held in 2019 also has a great impact on 
the definition of goals and efforts for better organization. In fact, it is no coincidence that this 
Second Macedonian Road Congress is one of the most important events in the field of roads 
not only in our country, but also in the wider region. 

 
Although the motto "It is easier to win the title than to keep it" has long been known in sports, 
according to the engagements and activities so far, we can say that after all the efforts put in, 
we expect to achieve and exceed the level of the First Macedonian Congress for roads. The 
number of published scientific and professional papers, the quality of the Scientific Board 
consisting of more than 40 top scientific and professional professionals in this field, represent 
an announcement of this. 
 
Otherwise, it is evident that the overall economic situation not only in our country, and especially 
the current situation in the civil engineering sector in the country is not in our favor. But here 
the state should recognize civil engineering as one of the most powerful cogs that can pull the 
Macedonian economy forward. According to the data, civil engineering connects about 30 
economic branches and that is precisely why it is the main generator of positive economic 
changes. If the civil engineering sector works, about 30 other economic activities will function 
successfully. That is why investments in capital facilities are necessary, such as the civil 
engineering of roads, railways and other capital facilities, as well as support for Macedonian 
civil engineering companies. 
 
 
In the context of what has been said, I will quote the former Prime Minister of Great Britain, 
Winston Churchill, who said: 
 

"A pessimist sees a problem in every opportunity, 
and an optimist sees an opportunity in every problem" 

 
 
 
The new goals in this area, in addition to the construction of roads, should also be aimed at the 
already built roads, in terms of their maintenance and exploitation, within the framework of the 
management and maintenance system, which will ultimately result in improving the 
competitiveness of the Macedonian economy. 
 
All of this should be supported by adequate support for changes and progress in the educational 
process as well. Simply, such an investment cycle in roads must be supported by improving the 
quality of the educational process, primarily by equipping the laboratories of the Faculty of Civil 
Engineering, which will be able to respond to modern requirements not only in the existing 
investment cycle, but also in the modern tendencies in the educational process. 
 



All of the above defined the main goals of the Second Macedonian Road Congress, which are 
the presentation of the achievements of Macedonian engineers and the exchange of 
experiences with colleagues from abroad. 
 
After the congress and summing up the impressions from it, we will have a period of analysis, 
real assessment of the situation in our civil engineering and implementation of the new 
knowledge, in order to define the directions for the future development of Macedonian civil 
engineering. 
 

 
 
 

 
 

                   Dr. sc. Goran Mijoski, Full Professor    

President of the Macedonian Association of Road Engineers  

Aпстракт 
Во последните неколку децении, сообраќајната бучава има сé поголемо влијание врз квалитетот 
на живеење. Како резултат на несоодветна, непланска урбанизација, интензивирање на 
сообраќајот, користење на застарени моторни возила, неквалитетни сообраќајници, се доживува 
како еден од значајните еколошки проблеми кој претставува реална закана за здравјето и 
квалитетот на живеење. За да се преземат ефективни мерки против сообраќајната бучава, 
императив е информацијата за нејзината дисперзија, односно моделирање на дисперзијата на 
бучава. Сегашните регулативи исто како и научните напори се фокусирани на големите 
метрополи - агломерации, иако двегодишниот монитонг спроведен во Штип (град со околу 50.000 
жители) укажува на зголемени нивоа на бучава во поголемиот дел од градот. Насоченото 
следење и мапирање со помош на софтверот за моделирање на бучава SoundPLAN, укажуваат 
на сообраќајот како главен извор на бучава во урбаните средини. Целта на овој труд е да укаже 
на фактот дека и малите урбани средини, како што е Штип, исто така имаат проблем со високите 
нивоа на бучава. Од друга страна, тие немаат законска обврска да изработат стратешки карти за 
бучава и акциони планови за решавање на проблемите со бучавата. Трудот ги прикажува 
резултатите од мерењето на бучавата од патниот сообраќај и моделирањето на дисперзија на 
бучава во малиот, но динамичен град Штип, што укажува на зголемената загриженост за нивоата 
на бучава во слични средини низ цела Југоисточна Европа, обидувајќи се да одговори на 
прашањата: Дали малите урбани средени се безбедни од аспект на високите нивоа на бучава на 
кои е изложено населението и дали треба и тие да имаат акциони планови за намалување на 
бучавата? 
Клучни зборови 
Бучава, загадување, моделирање, сообраќај, урбани средини. 
Аbstract  
In last few decades noise pollution has a growing impact on life quality, as a result of inadequate, 
unplanned urbanization, traffic intensification, usage of obsolete motor vehicles, etc. A number of 
surveys and monitoring studies in recent decades have shown that noise pollution, is often perceived 
as one of the significant environmental issue, presents a real threat to people's health and life quality. 
In order to implement effective measures against the traffic noise the information about its distribution – 
noise maps - is imperative. Current regulations as much as scientific efforts focuses large metropolitan 
agglomerations, although two-years research study in Stip (about 50.000 inhabitants) implicate 
excessive noise levels in the major part of city. Directed monitoring and mapping using SoundPLAN 7.1 
noise and air pollution modelling software, point to traffic as the principal community noise source, 
directly linked with measured noise levels. The purpose of this paper is to point out the fact that small 
urban areas, such as Stip, have also a problem with high noise levels. On the other hand, they have no 
legal obligation to develop strategic noise maps and action plans for solving noise pollution problems, 
or to asses health effects related to high noise levels and apply noise reduction measures. The paper 
presents traffic noise measurement and mapping results in small, but dynamic city of Stip, pointing to 
growing concern about noise levels in similar environments all over South East Europe, try to answer 
the questions; are the small urban areas safe from noise pollution and should thy also develop noise 
reduction action plans? 
Key words 
Noise, pollution, modelling, traffic, urban area. 

1 .  ВОВЕД 
Бучавата е еден од главните еколошки проблеми во современиот свет кој потекнува од 
широк спектар на извори, вклучувајќи сообраќај (воздушен, патен, железнички), 
индустриски капацитети или социјални активности [1]. Голем број на истражувања и 
мониторинг студии во последните децении покажуваат дека сообраќајната бучава е 
вистинска закана за здравјето на луѓето и квалитетот на животот [2]. Во Европската унија 
околу 40% од населението е изложено на бучава од патниот сообраќај со ниво на бучава 
што надминува 55 dB(А) во текот на денот, а 20% се изложени на нивоа над 65 dB(A) 
[16]. Во текот на ноќта, повеќе од 30% од населението е изложено на нивоа на бучава 
кои надминуваат 55 dB(A), што предизвикува нарушување на мирниот сон [3].  
Во земјите во развој, проблемот со зголеменото ниво на бучава главно се должи на 
несоодветна, непланска урбанизација, интензивирање на сообраќајот, користење на 
застарени моторни возила, неквалитетни сообраќајници. Овие земји се стремат да се 
вклучат во современите технолошки и индустриски развојни трендови и нивните влади 
се подготвени да ја „жртвуваат“ животната средина за сметка на интензивирање на 
развојот и индустријализацијата што ќе им овозможи на овие земји да бидат конкурентни 
на светскиот пазар, занемарувајќи го здравјето на населението изложено на високи 
нивоа на бучава. 
Сообраќајната бучава денес се смета за еден од главните еколошки проблеми во 
градовите, цитиран од Светската здравствена организација [3] како втор меѓу низата 
еколошки стресори кој има негативно влијание врз здравјето на населението. 
Во овој поглед, како што е наведено во Европската директива 2002/49/EC [4], 
стратешките карти за бучава се главна алатка за проценка на изложеноста на 
населението на бучава од околината. 
Различни стратегии може да се земат предвид за моделирање на дисперзијата на 
бучава. Едната е изработка на карти на бучава со специјализиран софтвер за таа 
намена, врз основа на протокот на возила и просечната брзина на движење, додека 
втората опција се „in situ“ мерењата [5,6,7,8,9,10,11]. 
Во Република С.Македонија, според достапната литература и податоци, не се 
спроведени пошироки истражувања за нивото на бучава во животната средина и 
нејзиното штетно влијание. Не постои воспоставена државна мрежа за континуирано 
следење на нивото на бучава и според тоа не се изработени стратешки карти за бучава. 
Имајќи го ова предвид, главна цел на овој труд е да се анализа нивото на бучава во 
малите урбани средини и да се разгледаат можни мерки за подобрување на состојбата. 
Како репрезентативна урбана средина е земен градот Штип, како помала урбана 
средина, која не спаѓа во групата на агломерации и како таква согласно Правилникот за 
агломерации, главни патишта, магистрални железници, главните аеродроми за кои 
треба да се изработат стратешки карти за бучава (Службен весник на Република 
Македонија, бр. 15/11) нема обврска да изработи стратешка карта на бучава и да 
изработи акционен план со мерки за намалување на нивото на бучава. 
2 .  МЕТОДИ И МАТЕРИЈАЛИ 
Изработката на стратешки карти на бучавата врз основа на мапирањето на бучавата 
претставува еден од трите клучни елементи на Европската директива 2002/49/EC во која 
е дефинирана нова стратегија во борбата против бучавата во 21 век со основна цел 
„ниту една личност да не биде изложена на ниво на бучава кое може да го загрози 
здравјето и квалитетот на животот“. Стратешките карти на бучава претставуваат 
почетен чекор во спроведувањето на активности за изработка на акционите планови за 
намалување на нивото на бучава и информирање на јавноста за состојбата со нивото 
на бучава. 
За изработка на модел на дисперзија на сообраќајна бучава во градот Штип е користен 
софтверот SoundPLAN 7.1 Noise and Air Pollution Modeling Software, во рамки на кој 

постојат апликации за анализирање и предвидување на ширењето на звукот во 
зададениот модел. SoundPLAN софтверот за моделирање и мапирање на бучавата 
претставува лидер на полето на мапирање на бучавата. Изработените карти на бучава 
доста веродостојно ја опишуваат постоечката состојба и се верификувани со 
резултатите од двегодишниот мониторинг на нивото на бучава на повеќе мерни места 
во градот Штип. Во тек на изработка на картите на бучава моделот повеќекратно се 
контролира и споредува со вистинската состојба со цел да се постигне задоволителен 
квалитет. Моделирањето беше извршено врз основа на протокот на возила и просечната 
брзина на движење на возилата на поедини сообраќајници во градот.  На слика 1 е 
прикажано главното мени на софтверот т.н. SoundPLAN Manager. 
 

 
Слика 1: SoundPLAN Manager 

Во SoundPLAN Manager се дефинираат стандардите за пресметување на индикаторите 
на бучавата предизвикана од патен сообраќај, согласно Правилникот за примена на 
индикаторите за бучава, дополнителните индикатори за бучава, начинот на мерење на 
бучава и методите за оценување со индикаторите за бучава во животната средина 
(„Службен весник на Република Македонија“ бр.107/08). 
За бучава од патен сообраќај се применува Францускиот национален метод за 
пресметување ‘NMPB-Routes (SETRA-CERTU-LCPC-CSTB)’, од ‘Arrete du 5 mai 1995 
relatif au bruit des infrastructures routieres, Journal Officiel du 10 mai 1995, Article 6’ и 
францускиот стандард ‘XPS 31-133’. За влезните податоци за емисија, овие документи 
се повикуваат на ‘Guide du bruit des transports terrestres, fascicule prevision des niveaux 
sonores, CETUR 980’. 
На слика 2 е даден општ приказ на изработка на моделот и содржината на картите на 
бучава. 

Слика 2: Општ приказ на изработка на моделот и содржината на картите на бучава

Основниот модел за изработка на карти на бучава се состои од четири главни елементи 
(слика 3):

1. Изработка на релјефен модел на земјиштето, Digital Ground Model,
(дигитализација на теренот, внесување на елевациони линии);

2. Препреки во ширењето на бучавата (згради);
3. Патишта;
4. Апсорпциони зони.

Слика 3. Моделирање на просторот

Патиштата во акустиката и моделирањето на дисперзија на бучава се разгледуваат како 
линиски извор. Во главната траса на патот се внесуваат координатите X и Y и 
надморската висина на теренот [12]. 

Влезни податоци Изработка и пресметка на 
моделот

Излезни податоци
Карта на бучава

Процена на изложеност

Нумерички податоци

Информации за јавноста

Сообраќајна мрежа

Индустрија

Опис на теренот

Згради, ѕидови, 
препреки

Податоци за 
населението

Останато

Моделирањето на сообраќајната бучава се врши врз основа на следните претпоставки 
[12]: 

 Патниот сообраќај ги опфаќа сите видови возила како што се лесни возила, мали 
возила, тешки возила и лесни камиони; 

 Бучавата се емитува од централната линија на сообраќајницата; 
 Типот на површината на коловозот е ист во целата студија и се претпоставува 
дека е асфалтен бетон. 

 Површината на патот на испитуваната област е рамна без бранувања на 
површината на земјата. 

За верификација на изработениот модел/карта на бучава беше спроведен двегодишен 
мониторинг на нивото на бучава на повеќе мерни места во градот.  
Мерењата на нивото на бучава беа извршени во 1/3 октавен фреквентен опсег согласно 
ISO 1996 2:2010 Акустика - Опис, мерење и проценка на бучавата од околината - Дел 2: 
Определување на нивоата на бучава во околината, со користење на интегриран 
инструмент за мерење на звук тип CR: 171C, инструмент Класа 1 според IEC 61762. 
Мерењата се извршени на висина од 1,5 m во близина на главните извори на бучава 
(сообраќајници, комерцијални згради) на најизложените фасади на растојание од 3,5 m 
од ѕидовите на зградите и другите рефлектирачки површини [13]. Анализата на 
фреквентниот состав на бучавата дава дополнителни информации за изворот на 
бучава, како и за застапеноста на одредени фреквенции, без разлика дали се во опсегот 
на слушното подрачје кај луѓето. Со мерења во 1/3 фреквентен октавен опсег директно 
се измерени следните индикатори: 

 (Ld) (Индикатор за вознемирување од бучава во текот на денот) или дневно ниво 
на бучава кое е A-еквивалентно долгорочно просечно ниво на звук дефинирано 
во ISO 1996-2:1987; 

 Le (Индикатор за вознемирување  од бучава во текот на вечерните часови) или 
вечерно ниво на бучава кое е А-еквивалентно долгорочно просечно ниво на звук 
дефинирано во ISO 1996-2:1987; 

 Ln (Индикатор за вознемирување од бучава во текот на ноќта) или ноќно ниво на 
бучава кое е A-еквивалентно долгорочно просечно ниво на звук дефинирано во 
ISO 1996-2:1987; 

 Leq (Еквивалентно ниво на бучава) е индикатор за бучавата пресметан од 
измерените нивоа на бучава во одреден интервал. 

Индикаторот за вознемирување од бучава во текот на денот (Ld) го опфаќа периодот од 
12 часа, од 7 до 19 часот, индикаторот за вознемирување од бучава во текот на вечерта 
(Le) го опфаќа периодот од 4 часа, од 19 часот до 23 часот и индикаторот за 
вознемирување од бучава во текот на ноќта (Ln) го опфаќа периодот од 8 часа, од 23 
часот до 7 часот наутро [14]. Овие временски интервали се дефинирани во  SoundPLAN 
Manager (слика 1). 
 

3 .  РЕЗУЛТАТИ И ДИСКУСИЈА 
Резултатите од двегодишниот мониторинг на нивото на бучава покажаа дека 
еквивалентно ниво на бучава во Штип ги надминува границите на нивото на бучава за 
сите индикатори за бучава (Ld, Le, Ln). Највисоките нивоа на бучава беа измерени на 
главните сообраќајници во центарот на градот, поради интензивниот проток на возила и 
застоите кои се прават како резултат на зголемениот број на возила. Просечното 
еквивалентно дневно ниво на бучава на еден од главните градски булевари беше 61,4 
dB(A) (дозволено ниво на бучава 55 dB(A)) [15], вечерното ниво (19 часот – 23 часот) 
беше 59,2 dB(A) (дозволено ниво на бучава 55 dB(A)) [15], а ноќното (23 часот – 7 часот) 
беше 58,8 dB(A) (дозволено ниво на бучава 45 dB(A)) [15].  

Надминувањето на дозволеното ниво на бучава на индикаторите за дневно и вечерно 
ниво на бучава се движи од 5 до 7 dB (A) за сите мерни места. Значително повисоко 
ниво на бучава во споредба со граничните вредности е регистрирано за индикаторот за 
ноќна бучава, кој ги надминува граничните вредности кои се движат од 7 до 13 dB (A). 
Од друга страна, ноќното ниво на бучава над 55 dB доведува до ситуација која се смета 
за посебно опасна за здравјето на популацијата. 
Резултатите од двегодишниот мониторинг на нивото на бучава во градот Штип се 
дадени во табела 1, заедно  со резултатите од мерењето на ниво на бучава кое беше 
направено во Град Скопје и Тетово [16], како поголеми урбани средини/агломерации и 
какви такви имаат обврска да изработат стратешки карти на бучава и акциони планови 
со мерки за намалување на бучавата. 
Табела 1. Резултати од мониторингот на нивото на бучава во градовите Штип, Скопје и 
Тетово [16] 

Град 
Ld (07.00-19.00) Le (19.00-23.00) Ln(23.00-07.00) 

Min 
dB(A) 

Max 
dB(A) 

Leq,24h 
dB(A) 

Min 
dB(A) 

Max 
dB(A) 

Leq,24h 
dB(A) 

Min 
dB(A) 

Max 
dB(A) 

Leq, 24h 
dB(A) 

Скопје 50.1 69.4 65.4 56.5 69.8 62.8 54.3 69.1 62.2 
Тетово 53.2 65.4 58.6 51.2 62.4 56.1 50.3 63.8 54.0 
Штип 57.1 66.7 60.2 56.3 65.1 58.6 52.3 65.8 59.0 

 
На слика 4 е прикажана изработениот модел на бучава во текот на денот за дел од 
централното подрачје на Штип. 

 

 

Слика 4: Модел на досперзија на бучава во текот на денот 

4 .  ЗАКЛУЧОК 
Поголемиот дел од штипското урбано подрачје каде се одвиваат административни, 
комерцијални и културни активности е силно погодено од високи нивоа на сообраќајна 
бучава. Населението од станбените згради лоцирани во централното градско подрачје 
се директно изложени на прекумерна сообраќајна бучава. 
Според податоците од двегодишниот мониторинг, 35% од штипското урбано подрачје 
спаѓа во зона на неудобност од бучава, главно подрачјето блиску до главните 
сообраќајници. Приближно 30% од градското население било изложено на над 57 dB(A), 
а околу 25% од нив живеат во централниот дел на Штип. Таквото ниво на бучава 
доведува до сериозно вознемирување и нарушување на спиењето [1] [17]. Многу студии 
ја илустрираат врската помеѓу изложеноста на бучава и негативните ефекти врз 
здравјето на популацијата. Бучавата може сериозно да го наруши квалитетот на животот 
(да го наруши сонот, да ја попречува разбирливоста на говорот) или евентуално да 
предизвика и социјални и психолошки проблеми [18]. Ваквите нарушувања, исто така, 
можат да создадат ризик од кардиоваскуларни заболувања [19]. 
Она што најмногу го загрижува од нашето истражување е  фактот кој укажува на мало, 
но широко распространето зголемување на нивоата на бучава од година во година, што 
јасно укажува на постојан пораст на целокупното звучно загадување. 
Имајќи ги предвид штетните здравствени ефекти од бучавата [2, 20, 21, 22, 23, 24, 25, 
26, 27] општата цел на политиката за управување и контрола на бучавата во урбаните 
средини е сите активности во општеството да да се усогласат со желбата на 
населението за тивко општество. Широките оперативни цели вклучуваат барања за 
заштита, унапредување и подобрување на квалитетот на животот, односно потребата 
за еколошки одржлив развој, намалување на здравствените ризици и спречување на 
деградација на животната средина. Таквата политика се стреми да ја промовира 
еколошката благосостојба преку спречување и минимизирање на нивоата на бучава. 

